
Justina Shiroka-Pula Shqgipéri-San Marino Rusia Presidenti i Kosovés Donald Trump

KOSOVE | LAJM KRYESOR

Pas dy vitesh merr fund kriza né Kosové,
Justina Shiroka-Pula zgjidhet presidente

Zgjedhja erdhi pas ditésh tensionesh dhe protestash pér Ligjin e Speciales, ndérsa procesi
pér presidentin u zhvillua né kufijté e afatit té 6 tetorit.

7 Tetor 2026 | 01:01

Justina Shiroka-Pula éshté zgjedhur Presidente e Republikés sé Kosovés me 81 vota té
deputetéve, duke i dhéné fund ngércit politik dhe duke shmangur shpérndarjen e Kuvendit
dhe zgjedhjet e parakohshme.

Votimi u zhvillua pas njé dite tensionesh, protestash dhe negociatash politike, ndérsa mbi
Kuvendin réndonte edhe afati i 6 tetorit pér zgjedhjen e kreut té ri té shtetit.

Procesi u zhvillua paralelisht me debatet dhe presionin publik pér miratimin e ploté té
ndryshimeve né Ligjin pér Dhomat e Specializuara. Pak para votimit pér presidentin,
Kuvendi miratoi edhe ndryshimet né kété ligj me 88 vota pro.

Pér postin e presidentes konkurruan Justina Shiroka-Pula dhe Eliza Hoxha. Kandidatura e
Shiroka-Pulés u paragit nga Lévizja Vetévendosje, ndérsa ajo e Hoxhés nga Partia
Demokratike e Kosovés.

Gjaté procesit pati edhe njé moment afrimi politik, kur kryetari i PDK-s&, Bedri Hamza, i
zgjati dorén kryeministrit Albin Kurti né sallén e Kuvendit. Shtréngimi i duarve u shogérua
me duartrokitje nga deputetét.

Pas numérimit té votave, Justina Shiroka-Pula u shpall presidente me 81 vota pro.

Rreth 20 minuta pas mesnatés, presidentja e zgjedhur mbérriti né Kuvend, ku u prit me
duartrokitje dhe me njé bugeté me lule.

Shiroka-Pula u betua mé pas para deputetéve, duke marré zyrtarisht detyrén e Presidentes
sé Republikés s& Kosovés.

Para Kuvendit, ajo u zotua se do ta ushtrojé detyrén duke respektuar Kushtetutén dhe ligjet

e vendit, si dhe se do té mbrojé pavarésiné, sovranitetin dhe integritetin territorial té
Kosovés.

“Betohem se téré fuginé time do t’ia kushtoj ruajtjes sé pavarésisé, sovranitetit
dhe integritetit territorial té Republikés sé Kosovés, sigurimit té lirive dhe té
drejtave njerézore e qytetare, respektimit dhe mbrojtjes sé Kushtetutés dhe
ligjeve, ruajtjes sé pages dhe miréqgenies sé té gjithé qytetaréve té Republikés
sé Kosovés. Me ndérgjegje e pérgjegjési do t'i kryej té gjitha detyrimet e mia.

Betohem", deklaroi Shiroka-Pula.

Né fjalimin e saj té paré si presidente, Shiroka-Pula tha se do té jeté presidente e té gjithé
gytetaréve dhe se do té punojé pér unitetin, drejtésiné, zhvillimin dhe forcimin e
institucioneve.

“Ky mandat nuk i pérket vetém njé personi, i pérket qytetaréve tané,
institucioneve tona dhe shtetit pér té cilin shumé breza sakrifikuan. Do té jem
presidente e gjithé gytetaréve”, deklaroi ajo.

Shiroka-Pula theksoi se Kosova duhet té vazhdojé rrugén si shtet demokratik, me orientim
té garté euroatlantik dhe marrédhénie té forta me aleatét.

“Do ta mbroj Kushtetutén, interesin e Republikés dhe dinjitetin e gytetaréve tané€”, tha
presidentja e re.

Shiroka-Pula ishte propozuar nga kryeministri Albin Kurti pasi emrat e Glauk Konjufcés dhe
Feride Rushitit nuk kishin marré mbéshtetjen e kryetarit té PDK-sé, Bedri Hamza.

Ajo drejtonte Akademiné e Shkencave dhe té Arteve té Kosovés dhe ka njé karrieré te gjaté
akademike dhe politike. Nga viti 2008 deri mé 2011 ka gené ministre e Energjisé dhe
Minierave, ndérsa nga viti 2011 deri mé& 2014 ka shérbyer si deputete e PDK-5é& né
Kuvendin e Kosoves.

Zgjedhja e saj u bé disa minuta pas pérfundimit té datés 6 tetor. Ish-kryetari i Gjykatés
Kushtetuese, Enver Hasani, deklarol se zgjedhja éshté né pérputhje me Kushtetutén,
duke argumentuar se procesi kishte nisur brenda afatit dhe se numérimi e
shpallja e rezultatit pas mesnatés nuk pérbéjné problem kushtetues.

Zgjidhet presidentja e Kosovés Justina Shiroka-Pula,
shmangen zgjedhjet e parakohshme

PROFIL/ Kush éshté presidentja e re e Kosovés,
Justina Shiroka-Pula

KOSOVE
Ish-kryetari i Gjykatés Kushtetuese: Zgjedhja e
Justina Shiroka-Pulés éshté né pérputhje me
Kushtetutén

Ish-kryetari i Gjykatés Kushtetuese, Enver Hasani, ka théné pér
KosovaPress se zgjedhja e Justina Shiroka-Pulés si presidente éshté
né pérputhje me Kushtetutén, ani pse e...

Shiroka-Pula: Do té jem presidente e gjithé
qytetaréve

Né fjalimin e saj pas zgjedhjet presidente, Justina Shiroka-Pula, ka
théné se do té jeté presidente e gjithé qytetaréve té Kosovés. Ajou
shpreh se...

Votimi i ndryshimeve né Ligjin pér Specialen,
Haradinaj: Fitore e protestuesve qé nuk u
dorézuan

Daut Haradinaj nga Aleanca ka reaguar pas miratimit t& ndryshim-
ligjit pér Dhomat e Specializuara. Ai ka théné se kjo éshté njé fitore
e protestuesve ge...

